
Visto o expediente 220/2026, a instrutora do procedemento formula a seguinte
proposta de resolucién para a sua aprobacion, se procede, pola Comisién da

Transparencia.

Asunto: Reclamacion en materia de acceso a informacion publica
Expediente: 220/2026
Interesado:

Organismo: Conselleria de Sanidade
ANTECEDENTES

Primeiro. O 14.4.2026 o reclamante interpuxo ante a Comisién da
Transparencia de Galicia unha reclamacion ao amparo do disposto no artigo 28
da Lei 1/2016, do 18 de xaneiro, de transparencia e bo goberno, contra a
desestimacion presunta da sua solicitude de acceso a informacion publica

presentada o0 26.10.2025 ante a Conselleria de Sanidade, relativa a:

a) ldentificacion profesional dos inspectores responsables con base no PAC
de Celanova.

b) Memoria do Plan de inspecciéon do ano 2024 da provincia de Ourense.

c) Informacion sobre a inscricion no Rexistro Galego Sanitario de Empresas
e Establecementos Alimentarios (REGASA) e sobre os controis de augas

do “Bar Katy” en Cartelle e da “Panaderia Nova” en Ramiras.

Segundo. O 21.4.2026 a Comision da Transparencia solicitou da Conselleria de
Sanidade a remision do expediente administrativo ao que deu lugar a solicitude
do 26.10.2025, asi como a emision dun informe sobre a reclamacién presentada.

Non consta a remision da documentacioén solicitada.

FUNDAMENTOS XURIDICOS
Primeiro. Competencia

O artigo 24.1 da Lei 19/2013, do 9 de decembro, de transparencia, acceso a
informacion publica e bo goberno (en diante, LTAIP), de caracter basico na sua
practica totalidade, establece que contra toda resolucién expresa ou presunta en
materia de acceso a informacién publica, podera interpofierse unha reclamacién
ante o Consello de Transparencia e Bo Goberno, con caracter potestativo e con

caracter previo a sua impugnacién en via contencioso-administrativa.

A disposicion adicional cuarta da LTAIP establece que a resolucion da
reclamacioén prevista no artigo 24 correspondera, nos supostos de resoluciéns
ditadas polas Administracions das Comunidades auténomas e o0 seu sector
publico, e polas entidades locais comprendidas no seu ambito territorial, ao

organo independente que determinen as Comunidades Auténomas.

Pola sua banda, o artigo 28 da Lei 1/2016, do 18 de xaneiro, de transparencia e
bo goberno (en diante, LTBG), establece que contra toda resolucion expresa ou
presunta en materia de acceso a informacion publica, podera interponerse unha
reclamacién ante a Comisién de Transparencia, correspondendo a este 6rgano

a sua resolucién, de acordo co disposto no artigo 33 da mesma lei.
Segundo. Procedemento aplicable

O artigo 28.3 da citada LTBG establece que o procedemento de reclamacion se
axustara ao previsto nos numeros 2, 3, e 4 do artigo 24 da LTAIP.

Neste punto é importante considerar que o artigo 23.1 da LTAIP establece que
as reclamacions en materia de acceso a informacién publica teran a
consideracion de substitutivas dos recursos administrativos, para os efectos do
disposto no vixente artigo 112.2 da Lei 39/2015, do 1 de outubro, do

procedemento administrativo comun das administracions publicas (en diante,
LPAC). Segundo este artigo 112.2 da LPAC:

“As leis poderan substituir o recurso de alzada, en supostos ou ambitos sectoriais
determinados, e cando a especificidade da materia asi o xustifique, por outros
procedementos de impugnacion, reclamacion, conciliacion, mediacion e arbitraxe, ante
organos colexiados ou Comisions especificas non sometidas a instrucciéns xerarquicas,
con respecto aos principios, garantias e prazos que a presente Lei recofiece as persoas

e aos interesados en todo procedemento administrativo”.

A configuraciéon legal das reclamaciéns en materia de acceso a informacién
publica coma un recurso substitutivo do recurso de alzada, de caracter
potestativo, asi coma o teor do artigo 112.2 in fine da LPAC, determinan xa a
aplicacién das previsions da LPAC en materia de recursos administrativos ao
procedemento destas reclamacions. Asi se establece, de feito, no artigo 24.3 da
LTAIP, segundo o cal “A tramitacion da reclamacion axustarase ao disposto en
materia de recursos na Lei 30/1992, de 26 de novembro, de Réxime Xuridico das

Administraciéns Publicas e do Procedemento Administrativo Comun™.
Terceiro. Prazo para a interposicion da reclamacion

O artigo 24.2 da LTAIP prevé como “A reclamacion interporase no prazo dun
mes a contar desde o dia seguinte ao da notificacion do acto impugnado ou
desde o dia seguinte a aquel en que se produzan os efectos do silencio
administrativo”, debendo considerarse neste punto que, de acordo co artigo 20.4
da mesma lei, para o caso de falta de resolucién das solicitudes en prazo, estas

entenderanse desestimadas.

' A referencia a Lei 30/1992, do 26 de novembro, do réxime xuridico das administraciéns publicas

e do procedemento administrativo comun, hoxe derrogada, debe entenderse realizada a LPAC.

Pois ben, as previsions do artigo 24.2 da LTAIP entenderanse moduladas, no
que atinxe ao prazo para a interposicion das reclamaciéons nos supostos de
desestimacion presunta da solicitude, polo previsto no artigo 122.1 da LPAC que,
ao regular o prazo para a interposicion do recurso de alzada, establece que “Se
o acto non fora expreso o solicitante e outros posibles interesados poderan
interpofier recurso de alzada en calquera momento a partir do dia sequinte a
aquel en que, dacordo coa stia normativa especifica, se produzan os efectos do
silencio administrativo”. Respecto a inexistencia dun prazo preclusivo para
reclamar contra as desestimacions presuntas en materia de acceso, tamén se
pronunciou o Consejo de Transparencia y Buen Gobierno no Criterio
interpretativo 1/2016, do 17 de febreiro.

Pois ben, segundo resulta da documentacion que consta no expediente, dende
que a persoa interesada presentou, o 26.10.2025, ante a Conselleria de
Sanidade, a sua solicitude de acceso, ata o 14.4.2026, data na que formulou
reclamacion ante esta Comision, transcorreu mais do prazo dun mes co que
conta a Administracién para dar resposta a solicitude de acordo co artigo 20.1
da LTAIP.

Deste xeito, téndose xa producido a data da interposicién da reclamacion ante
esta Comisidn a desestimacion presunta da solicitude de acceso, a reclamaciéon

debe entenderse presentada en prazo.
Cuarto. O dereito de acceso a informacién publica

A Constitucion espafola establece no seu artigo 105 b) que a lei regulara o
acceso dos cidadans aos arquivos e rexistros administrativos, salvo no que
afecte a seguridade e defensa do Estado, a investigacion dos delitos e a

intimidade das persoas.



RSCTG 220/2026

| C
s Comisicn da
iy Transparencia

! de Galicia

A este respecto a Sentenza do Tribunal Constitucional 164/2021, do 4 de
outubro, indicou como este precepto non recolle unicamente un principio reitor
da actuacion das Administracions publicas, senén un auténtico dereito publico

subxectivo exercitable fronte a aquelas. Sinalou asi a precitada sentenza:

«El art. 105 b) CE, encuadrado en el titulo 1V, "Del Gobierno y de la Administracion”,
incorpora un principio objetivo rector de la actuacion de las administraciones publicas (
art. 103.1 CE ), derivado de exigencias de democracia y transparencia, asi como un
derecho subjetivo de las personas, ejercitable frente a las administraciones, con sujetos,
objeto y limites definidos en el propio precepto constitucional, que fue desarrollado
inicialmente en los arts. 35 h ) y 37 de la Ley 30/1992, de 26 de noviembre, de régimen
juridico de las administraciones publicas y del procedimiento administrativo comdn , y
actualmente en la Ley 19/2013, de 9 de diciembre, de transparencia, acceso a la

informacioén publica y buen gobierno.

(...)

A la vista de lo expuesto, debe sefialarse que el acceso a la informacion integra el
contenido de un derecho publico subjetivo ejercitable frente a la administracion que, no
siendo absoluto, solo puede ser limitado por motivos predeterminados en la ley, en virtud
de una previa ponderacion de los intereses en juego. De este modo, la posibilidad de
limitar el acceso a la informacion no constituye una potestad discrecional de la

administraciony.

No mesmo sentido pronunciouse o Tribunal Supremo nas Sentenzas do
7.2.2023, rec. 8005/2021, e do 21.4.2023, rec. 350/2022, salientando tamén este
Tribunal nas Sentenzas do 29.5.2024, rec. 1262/2023, e do 11.9.2025, rec.
7878/2024, a estreita relacion do dereito de acceso a informacioén publica coa
transparencia na actuaciéon administrativa e o principio de boa administracion

recollido no artigo 41 da Carta de Dereitos Fundamentais da Unién Europea.

Tratdndose, xa que logo, dun auténtico dereito subxectivo da cidadania fronte as
Administracions publicas, o artigo 13 d) da LPAC recolleu, coma un dereito das

persoas nas suas relacions con elas, “o dereito de acceso a informacion publica,

arquivos e rexistros, dacordo co previsto na Lei 19/2013, de 9 de decembro, de
transparencia, acceso a informacion publica e bo goberno e o resto do

ordenamento xuridico”.

Como sinala a exposicién de motivos da LTAIP, o acceso a informacién publica
debe ser un dos eixos fundamentais da accién politica pois “sé cando a accion
dos responsables publicos se somete a escrutinio, cando os cidadans poden
cofiecer como se toman as decisions que lles afectan, como se manexan 0s
fondos publicos ou baixo qué criterios actuan as nosas institucions poderemos
falar do inicio dun proceso no que os poderes publicos comezan a responder a
unha sociedade que é critica, esixente e que demanda participacion dos poderes

publicos’.

Neste sentido o dereito de acceso a informacion publica vén atribuido a todas as
persoas (artigos 12 da LTAIP e 24.1 da LTBG), sen que estas tefan a obriga de
motivar a sua solicitude de acceso a informacion (artigos 17.3 da LTAIP e 26.4
da LTBG).

E, respecto do que ha de entenderse por “informacién publica” o artigo 24.1 da
LTBG, seguindo o disposto no artigo 13 da LTAIP, a define coma os contidos ou
documentos, calquera que sexa o seu formato ou soporte, que obren en poder
dalgun dos suxeitos incluidos no ambito de aplicacién da presente lei e que foran
elaborados ou adquiridos no exercicio das suas funciéns, engadindo que tamén
considerarase informacion publica a producida polas entidades que presten
servizos publicos ou exerzan potestades administrativas, nos termos

contemplados no artigo 4 da lei.

Deste xeito, a normativa de transparencia delimita o ambito material do dereito
a partir dun concepto amplo de informacion, que abrangue tanto documentos
coma contidos especificos e se estende a todo tipo de “formato ou soporte”. Ao

mesmo tempo, acouta o seu alcance, esixindo a concorrencia de dous requisitos

que determinan a natureza “publica” da informacion, cales son: a) que se atopen
“en poder” dalgun dos suxeitos obrigados, e b) que fosen elaboradas ou obtidas

“no exercicio das suas funcions”.

A amplitude no recofiecemento legal do dereito de acceso foi recofiecida na

Sentenza do Tribunal Supremo do 16.10.2017, rec. 75/2017, segundo a cal:

“enla Ley 19/2013 queda reconocido el derecho de acceso a la informacién publica como
un auténtico derecho publico subjetivo, al establecer que " Todas las personas tienen
derecho a acceder a la informacién publica, en los términos previstos en el articulo
1056.b) de la Constitucion Espariola, desarrollados por esta Ley " (articulo 12); que la
Exposicién de Motivos de la Ley configura de forma amplia ese derecho de acceso a la
informacion publica, del que son titulares todas las personas, y que podra ejercerse sin
necesidad de motivar la solicitud; que este derecho solamente se vera limitado en
aquellos casos en que asi sea necesario por la propia naturaleza de la informacién -
derivado de lo dispuesto en la Constitucion Espanola- o por su entrada en conflicto con
otros intereses protegidos; y, en fin, que, en todo caso, los limites previstos se aplicaran
atendiendo a un test de dafio (del interés que se salvaguarda con el limite) y de interés
publico en la divulgacién (que en el caso concreto no prevalezca el interés publico en la
divulgacion de la informacién) y de forma proporcionada y limitada por su objeto y
finalidad”.

Quinto. Analise do expediente

A persoa interesada solicitou a Conselleria de Sanidade o acceso a seguinte

informacion:

a) Identificacion profesional dos inspectores responsables con base no PAC

de Celanova.

b) Memoria do Plan de inspeccion do ano 2024 da provincia de Ourense.

C) Informacién sobre a inscriciéon no Rexistro Galego Sanitario de Empresas
e Establecementos Alimentarios (REGASA) e sobre os controis de augas do “Bar

Katy” en Cartelle e da “Panaderia Nova” en Ramiras.

No entanto, a Conselleria non deu resposta a sua solicitude de acceso, polo que

o reclamante se viu obrigado a interpofier a presente reclamacion.

Sobre este modo de proceder ha de salientarse que o dereito da cidadania a
solicitar aos suxeitos incluidos dentro do ambito de aplicacién da LTAIP e LTGB
calquera tipo de informacion, implica o dereito a recibir unha resposta
documentada, completa e satisfactoria, por canto tal resposta é unha ferramenta

indispensable para poder exercer o control da actuacion publica.

Por outra banda, malia o requirimento efectuado o 21.4.2026, a Conselleria de
Sanidade tampouco remitiu @ Comisién da Transparencia unha copia do
expediente e o informe solicitado, o que comporta un incumprimento da obriga

de colaboracion establecida no artigo 35.1 da LTBG. Segundo este precepto:

“Os suxeitos incluidos no ambito de aplicacion desta lei prestaran a colaboracion
necesaria ao Comisionado da Transparencia e a Comision da Transparencia de Galicia
para o correcto desenvolvemento das suas funcions, facilitando a informacion que lles

soliciten no seu respectivo ambito competencial’.

A vista do que vén de sinalarse, ante a falta de achega pola Conselleria de
Sanidade dun criterio de contrario que sustente a eventual concorrencia dunha
causa de inadmisién ou dun limite ao acceso e sen que tal concorrencia se
aprecie a luz dos datos dos que dispdn a Comisién, o xuizo desta Comisién debe
ser favorable a estimacién da reclamacion presentada, procedendo recofiecer o

dereito de acceso do reclamante a informacion solicitada.

Procede engadir que, respecto da identificacién profesional do persoal inspector,

0 propio interesado precisa na sua reclamacién que o que solicita € o numero de



RSCTG 220/2026

| C
s Comisicn da
iy Transparencia

! de Galicia

placa ou o cddigo identificativo, polo tanto, datos meramente identificativos
relacionados coa organizacion, funcionamento ou actividade publica do 6érgano
(artigo 15.2 da LTAIP).

E, en relacidon coa restante informacion solicitada, o reclamante precisa que lle
sexa subministrada disociando calquera dato de caracter persoal para garantir a
transparencia sen vulnerar a normativa de proteccion de datos, polo que
tampouco respecto desa outra documentacién operarian os limites do artigo 15
da LTAIP (artigo 15.4 da dita lei).

Por ultimo, recérdase que, para o caso de que algunha da informacion solicitada
fora publicada, o acceso podera realizarse indicando ao interesado como pode
acceder a ela (artigo 22.3 da LTAIP).

En base aos feitos e fundamentos xuridicos anteriormente expresados, a

Comisién da Transparencia, por unanimidade dos seus membros,
ACORDA

Primeiro. Estimar a reclamacion presentada o 14.4.2026 por . . ...... .......
contra a desestimacion, por silencio administrativo, da sua solicitude

de acceso presentada o0 26.10.2025 ante a Conselleria de Sanidade.

Segundo. Instar a8 Conselleria de Sanidade a que, no prazo maximo de 10 dias
habiles, resolva a solicitude de acceso a informacion publica presentada polo
reclamante, respectando as previsidns contidas nos artigos 14 e ss. da LTAIP, e

no artigo 22 da mesma lei no que atinxe a formalizacién do acceso.

Terceiro. Instar a Conselleria de Sanidade a que, no prazo maximo de 15 dias
habiles, remita a esta Comisién da Transparencia unha copia da resolucion
notificada a persoa reclamante.

Contra esta resolucién, que pon fin a via administrativa, unicamente cabe, en
caso de desconformidade, interpofier recurso contencioso-administrativo no
prazo de dous meses, contados dende o dia seguinte ao da notificacion desta
resolucién, ante a Sala do Contencioso — Administrativo do Tribunal Superior de
Xustiza de Galicia, de conformidade co previsto no artigo 10 da Lei 29/1998, do

13 de xullo, reguladora da xurisdicién contencioso-administrativa.

Santiago de Compostela, na data da sinatura.

Andrés Lago Louro

Presidente da Comision da Transparencia.

